
Siz dünya 
azərbaycanlılarının qürur 

duyduğu rəhbərsiniz
Möhtərəm cənab Prezident!
Mən uzun müddət doğma 

Vətənimdə yaşamasam da, 
qəlbən Azərbaycana bağlıyam. 
Ulu öndər Heydər Əliyevin siyasi 
kursunun layiqli davamçısı 
kimi hakimiyyətə gəldiyiniz 
gündən bəri dəqiq hədəflərə 
hesablanmış uğurlu daxili və 
xarici siyasətinizi dəstəkləyirəm. 
Hər dəfə doğma yurduma 
gələndə, Azərbaycanımın 
inkişafını görəndə fəxarət 
hissi keçirirəm. Pandemiyaya 
qarşı mübarizədə ciddi işlərin 
görülməsi üçün vaxtında göstəriş 
verməyiniz ölkəmizdə xəstəliyin 
geniş yayılmaması üçün zəmin 
yaratdı. Aztəminatlı ailələrə və 
sahibkarlara yardımlara, bu 
çətin dövrdə ölkə iqtisadiyyatının 
inkişafının qorunub saxlanılması 
istiqamətində qəbul etdiyiniz 
düzgün qərarlara görə Sizə dərin 
təşəkkürümü bildirirəm.

Möhtərəm cənab Prezident, 
bu çətin günlərdə Siz bir daha 
sübut etdiniz ki, həqiqətən bütün 
dünyada yaşaya azərbaycanlıların 
qürur duyduğu rəhbərsiniz. 
Xalqımızın firavanlığı yolunda 
yorulmadan çalışdığınıza görə 
Sizə və Birinci vitse-prezident 
Mehriban xanım Əliyevaya öz 
adımdan və ailəmin adından 
təşəkkür edirəm.

Hörmətlə,
Elzabit Hümbət oğlu 

Namazov,
Rusiya Federasiyası, 

Krasnoyarsk diyarı,  
Norilsk şəhəri

 Kirayə haqqını ödəməkdə 
çətinlik çəkirdim

Hörmətli Prezidentimiz!
Mən Böyük Britaniyanın Kardiff 

şəhərində təhsil alan azərbaycanlı 
tələbələrdən biriyəm. Yaranmış 
pandemik vəziyyət iş yerlərinin 
bağlanmasına səbəb olmuş və 
bu hal işləyərək öz tələbatlarını 
ödəyən tələbələri maddi 
cəhətdən çox çətin vəziyyətə 
salmışdır. Belə vəziyyətlə üzləşən 
tələbələrdən biri olaraq yaşadığım 
evin kirayə haqqını ödəməkdə 
çətinlik çəkdiyim üçün ölkəmizin 
Londondakı səfirliyinə müraciət 
etdim. Müraciətimdən dərhal 
sonra mənimlə əlaqə saxlanıldı. 
Bir neçə gün sonra müraciətimin 
qəbulu ilə bağlı mənə məlumat 
verildi. Bank rekvizitlərim alındı və 
müvafiq məbləğ dərhal hesabıma 
daxil edildi. Beləliklə, üzləşdiyim 
bu çətin məsələ dövlətimizin 
dəstəyi sayəsində öz həllini tapdı.

Hörmətli cənab Prezident, 
bu çətin anda bizi köməksiz 
qoymadığınıza və göstərdiyiniz 
əvəzolunmaz dəstəyə görə Sizə 
hədsiz minnətdarlığımı bildirirəm.

Hörmətlə,

Arzu Elçin qızı Rzayeva, 
Böyük Britaniya Krallığı,  

Kardiff şəhəri

Biz həmişə Sizinləyik

Cənab Prezident!
Son zamanlarda pandemiya 

ilə əlaqədar olaraq dünyanın 
bir çox ölkələri iqtisadi böhrana 
düçar olmuşdur. Amma bu gün 
Azərbaycan Respublikası Sizin 

rəhbərliyinizlə bütün çətinliklərin 
öhdəsindən gəlməkdədir. 

Salyan rayonu Marışlı 
kəndində asfalt yolun çəkilişi 
Sizin kəndlərə göstərdiyiniz 
diqqət və qayğının nəticəsidir. 
Yol mədəniyyətdir, inkişafdır. 
Bütün görülən bu işlər Sizin 
biz vətəndaşlara qayğınızın 
nəticəsidir.

Cənab Prezident, biz – Marışlı 
kənd sakinləri Sizinlə bir daha 
qürur duyuruq. Sizə daha böyük 
uğurlar arzulayırıq. Biz həmişə 
Sizinləyik!

Hörmətlə,
Ərəstun Qəhrəman oğlu 

Hüseynov,
Şahmar Fərzalı oğlu Usubov,

Ramil Bəxtiyar oğlu 
İbrahimov,

Rövşən Nəbi oğlu Əhmədov 
və başqaları,

Salyan rayonu, Marışlı kəndi

 Xalqımız apardığınız 
siyasəti dəstəkləyir

Möhtərəm cənab Prezident!
Azərbaycan tarixində və 

mədəniyyətində xüsusi yeri 
olan Şamaxı özünün yeni 

çiçəklənmə dövrünü yaşayır. 
Bu, Sizin diqqətinizin nəticəsidir. 
Rayonumuzdakı tikinti-quruculuq, 
abadlıq işləri ilə yanaşı, tarixi 
abidələrə göstərdiyiniz qayğı 
onlara ikinci həyat verir və 
bizi sevindirir. Pirsaat Baba, 
İmadəddin Nəsiminin qardaşı 
Şahxəndanın türbəsi və Pir Ömər 
Sultan ziyarətgahlarının yenidən 
qurulması çərçivəsində görülən 
işlərə diqqətiniz isə biz şamaxılılar 
üçün mühüm əhəmiyyət kəsb edir. 
Məlum olduğu kimi, bu abidələr 
bütün azərbaycanlıların və başqa 
ölkələrdən gələn qonaqların 
ziyarətgahlardır. Mehriban 
xanım Əliyevanın təşəbbüsü 
ilə son illərdə tariximizə və 
mədəniyyətimizə göstərilən qayğı 
Sizin milli-mənəvi dəyərlərimizə 
həssas münasibətinizlə 
tamamlanır.

Sizin şamaxılılara olan 
diqqətiniz hər addımda hiss 
olunur. Şamaxıda yeni binalar 
tikilir, zəlzələdən zərər çəkmiş 
minlərlə ev təzələnir, kəndlərə, 
qəsəbələrə yeni yollar salınır, 
ucqar kəndlər belə qazla təmin 
olunur, heç vaxt suyu olmayan 
kəndlərə su çəkilir, əhalimizə 

müasir avtobuslar xidmət göstərir. 
Çox təəssüf hissi ilə qeyd edirik 
ki, son zamanlarda ölkəmizdə, o 
cümlədən regionlarda aparılan 
inkişaf prosesinə kölgə salmağa 
çalışanlar da tapılır. Bu, ölkəmizi, 
Vətənimizi sevməyən, süni 
narazılıq yaratmaq istəyən şər 
qüvvələrin əməlləridir və onlar 
bu istəklərinə çatmayacaqlar. 
Əmin ola bilərsiniz ki, bütün 
Azərbaycan xalqı, o cümlədən 
şamaxılılar Sizin hər bir 
qərarınıza güvənir və apardığınız 
siyasəti dəstəkləyirlər.

Əziz Prezidentimiz və hörmətli 
Mehriban xanım! Allahdan Sizə 
möhkəm cansağlığı, dövlətimizin 
və xalqımızın inkişafı naminə 
apardığınız şərəfli işlərinizdə 
müvəffəqiyyətlər arzulayırıq!

Rayon ağsaqqalları adından 
böyük hörmət və sevgi ilə,

Ədilxan Dədəxan oğlu 
Zülfüqarov,

Kamal Tapdıq oğlu 
Adıgözəlov,

Tahir Məmmədtağı oğlu 
Tağıyev,

Xasay İsa oğlu İsayev və 
başqaları,

Şamaxı şəhəri

 Gördüyünüz bütün işlər 
təqdirəlayiqdir

Möhtərəm Prezidentimiz!
Bütün dünyada ciddi həyəcan 

yaradan, yaşından, irqindən 
və dinindən asılı olmayaraq 
insanların həyatına son qoyan 
koronavirus pandemiyası adlı 
bəlaya qarşı Azərbaycanda uğurla 
mübarizə aparılır. Sizin bilavasitə 
rəhbərliyiniz altında ölkəmizdə 
vətəndaşların sağlamlığının 
qorunması naminə aparılan 
əvəzolunmaz tədbirləri çox yüksək 
qiymətləndiririk. Qısa bir zamanda 
yeni xəstəxanaların istifadəyə 
verilməsi, qoruyucu vasitələrin 
istehsalı, xəstələrin müalicəsi 
üçün tibb ocaqlarının lazımi 
avadanlıqlarla təchiz olunması, 
canları bahasına xəstələri müalicə 
edən həkimlərin əməkhaqlarına 
əlavələr edilməsi, işləməyənlərə 
yardımların verilməsi, sosial iş 
yerlərinin açılması, sahibkarlara 
maliyyə dəstəyinin və güzəştlərin 
edilməsi və digər işlər, həqiqətən, 
təqdirəlayiqdir.

Əziz Prezidentimiz, 
Azərbaycan vətəndaşları arasında 
itkilərin minimuma endirilməsi 
üçün gördüyünüz bütün işlərə 
görə ailəmiz adından Sizə 
minnətdarlığımızı bildirirəm.

Hörmətlə,

Çərkəz Paşa oğlu Həmzəyev,
Qarabağ müharibəsi əlili

Göygöl rayonu,  
Topalhəsənli kəndi

Siz hər zaman xalqın 
yanında olmusunuz

Möhtərəm cənab Prezident!
Dünyanı çənginə alan 

koronavirus pandemiyasının 
ölkəmizdə yayılmasının qarşısının 
alınması istiqamətində atdığınız 
zəruri qabaqlayıcı addımlar bir 
daha onu sübut etdi ki, Siz hər 
zaman xalqın yanında olmusunuz. 
Karantin rejiminin tətbiqi və 
yüksək standartlara uyğun 
modul tipli xəstəxanaların açılışı 
koronavirusla mübarizədə görülən 
tədbirlərin ən bariz nümunələrdir.

Biz əminik ki, Sizin 
tövsiyələrinizlə bu virusdan tez 
bir zamanda xilas olacağıq. Bizə 

göstərdiyiniz bu qayğı və diqqətə 
görə Sizə şəxsən öz adımdan və 
ailəmin adından təşəkkür edirəm. 
Hər zaman yanımızda olduğunuz 
kimi, biz də daim Sizinləyik.

Hörmətlə,

Ülviyyə Cəbrayıl qızı 
Cəbrayılova,

Ağcabədi rayonu

Əməyimizə verdiyiniz 
dəyərə görə Sizə 

minnətdarıq

Çox hörmətli Prezidentimiz!
Əməyimizə verdiyiniz yüksək 

qiymətə – bizi 2020-ci il Elm üzrə 
Azərbaycan Respublikasının 
Dövlət Mükafatı laureatı adına 
layiq gördüyünüzə görə Sizə dərin 
minnətdarlığımızı bildiririk.

Ümummilli liderimiz Heydər 
Əliyevin uzaqgörənliyi və 
böyük dəstəyi, Sizin ardıcıl 
düşünülmüş siyasətiniz, elmə, 
elm adamına diqqət və qayğınız 
sayəsində Azərbaycan elmi 
1990-cı illərin böhranını uğurla 
dəf edərək yeni inkişaf yoluna 
qədəm qoymuşdur. Bu siyasətin 
nəticəsidir ki, artıq bir sıra 
sahələrdə, o cümlədən kondensə 
olunmuş hal fizikası sahəsində 
elmimiz öz nəticələri ilə dünyada 
tanınır və qəbul edilir, postsovet 
məkanında, xüsusilə regionda 
inamla liderliyə yüksəlir.

Layiq görüldüyümüz dövlət 
mükafatı bizi daha əzmlə 
çalışmağa, elmimizin inkişafına 
yeni töhfələr verməyə ruhlandırır. 
Sizin respublikamızda iqtisadi-
siyasi sabitliyi, milli-mənəvi birliyi, 
xalqımızın sağlamlığı və rifahının 
daim yüksəlməsini təmin edən 
siyasətinizi dəstəkləyirik. Bütün 
dünyanı bürümüş koronavirus 
pandemiyasına qarşı Sizin 
və Mehriban xanımın həyata 
keçirdiyiniz tədbirlər bir daha 
hər bir vətəndaşın yanında 
olduğunuzu göstərir.

Hörmətli cənab Prezident, 
Sizə möhkəm cansağlığı, 
respublikamızın və xalqımızın 
xoşbəxtliyinə yönəlmiş 
fəaliyyətinizdə böyük uğurlar 
arzulayırıq.

Hörmətlə,

Nazim Məmmədov,  
akademik

İmaməddin Əmiraslanov, 
professor

Nadir Abdullayev,  
dosent

Ziya Əliyev,  
dosent

Bakı şəhəri, Yasamal rayonu

Təqdim etdi:
Qüdrət PİRİYEV,

“Xalq qəzeti”

Dünyanı çənginə alan koronavirus pandemiyası 
dönəmində Sizin gərgin əməyiniz nəticəsində ölkəmizdə 
əhalini qorumaq üçün aparılan qabaqlayıcı tədbirlər öz 
bəhrəsini verir. Azərbaycanda bu virusun törədə biləcəyi 
ağır fəsadların qarşısının alınması istiqamətində atılan 
hər bir addım bütün əhali tərəfindən minnətdarlıq hissi 
ilə qarşılanır. Səhiyyə sahəsində həyata keçirilən effektiv 
tədbirlər bu işlərə bilavasitə nəzarətin və fədakar əməyin 
nəticəsidir. Belə çətin dövrdə Sizin və Mehriban xanımın 
rayonlarımıza səfərləriniz yerlərdəki vəziyyətlə tanış 
olmağınız, yeni müəssisələrin və obyeklərin açılışlarında 
iştirakınız bölgələrin əhalisi tərəfindən böyük sevinc və 
qürur hissi ilə qarşılanır. 

Bu gün ölkəmizdə xalq-hakimiyyət birliyi və həmrəyliyi 
müşahidə olunur. Azərbaycan xalqı pisi yaxşıdan, ağı 
qaradan seçməyi bacarır. Məhz Sizin düşünülmüş 
siyasətiniz sayəsində ölkə əhalisi davamlı sabitlik 
şəraitində yaşayır və firavan həyat sürür.

Bu gün dünyanın, demək olar ki, bütün dövlətləri həm 
siyasi, həm iqtisadi, həm də tibbi baxımdan ağır sınaq-
larla üzləşib. Hətta “supergüc” hesab edilən dövlətlərdə 
belə pandemiyanın ağır nəticələri qarşısıalınmaz bəlaya 
çevrilib. Dünyanın bu mənzərəsi fonunda ölkəmizdəki 
sabitlik, dövlətin vətəndaşlara yardımları respublikamızın 
bu pandemiyadan daha az zərərlə çıxacağını göstərir. 
Bütün bunların əsas səbəbi Sizin xalqımıza olan sevginiz 
və güclü iradənizdir…

Azərbaycan Prezidentinə xitabən yazılmış bu fikirlər 
digər məktublarda da başqa formalarda öz əksini tapır.

 Liderin idarəçilik məharəti 
dar gündə bəlli olur

İndiki Ermənistan ərazisində toponimlərin 
mütləq əksəriyyəti Azərbaycan mənşəlidir

Bunu tarixi faktlar da təsdiqləyir
Eyni zamanda, dövlət başçısı 

bildirdi ki, indiki Ermənistan tarixi 
Azərbaycan torpağında yaradılıb: 
“Bunu unutmaq olmaz və bunu 
bağışlamaq da olmaz. Hər kəs 
bunu bilsin. Guya ki, bundan sonra 
Ermənistan Azərbaycana qarşı digər 
iddialarından əl çəkəcəkdi. Amma əl 
çəkdimi? Yox! Bizim qədim diyarımız 
Zəngəzur da Ermənistana verildi. 
Zəngəzurun verilməsi ilə böyük türk 
dünyasında coğrafi parçalanma baş 
verdi, Azərbaycanın əsas hissəsi 
Türkiyə ilə sərhəddən məhrum edildi. 
Bizim Türkiyə ilə sərhədimiz yalnız 
Naxçıvan Muxtar Respublikasındadır. 
İrəvan onlara veriləndən sonra 
ermənilər öz iddialarından əl 
çəkdilərmi?”.

Tarixi faktlar da təsdiqləyir ki, 
Ermənistan-Azərbaycan, Dağlıq 
Qarabağ münaqişəsinin həlli ilə bağlı 
işğalçı ölkənin rəhbərliyi  tərəfindən 
səsləndirilən əsassız fikirlər, 
mövcud reallıqlar, münaqişənin 
əsl mahiyyətini əks etdirmir. Bunu 
Azərbaycan Prezidenti İlham Əliyev 
2019-cu il oktyabrın 3-də Rusiya 
Federasiyasının Soçi şəhərində 
“Valday” Beynəlxalq Diskussiya 
Klubunun XVI illik toplantısında və 
həmin il oktyabrın 11-də MDB Dövlət 
Başçıları Şurasının  iclasında çıxışları 
zamanı da  tutarlı faktlarla sübut etdi. 
2020-ci il fevralın 15-də Münxen 
Təhlükəsizlik Konfransı çərçivəsində 
isə Ermənistan-Azərbaycan, Dağlıq 
Qarabağ münaqişəsi ilə bağlı panel 

müzakirələr zamanı Ermənistanın 
yürütdüyü faşist ideologiyası,  
ölkəmizə qarşı etnik təmizləmə, 
dövlət terrorizmi və işğalçılıq 
siyasətini ifşa edən dövlətimizin 
başçısı Ermənistanın baş nazirinə 
beynəlxalq hüquqdan və tarixdən əsl 
dərs keçdi.

Dövlətimizin başçısı tarixi 
faktlara əsaslanaraq bildirdi ki, 
Azərbaycanın Qarabağ bölgəsinin 
dağlıq hissəsinə İrandan və 
Türkiyədən  erməni əhalisinin 
kütləvi şəkildə köçürülməsinə XIX 
əsrin əvvəllərində başlanmışdır. 
Ermənilərin kütləvi şəkildə Qarabağa 
köçürülməsi nəticəsində burada yeni 
erməni yaşayış məntəqələri – Marağa-

lı, Canyataq, Yuxarı Çaylı, Aşağı Çay-
lı və sair kəndlər salınmışdı. Cənubi 
Azərbaycanın Marağa şəhərindən Qa-
rabağın dağlıq hissəsinə köçürülərək, 
orada məskunlaşan ermənilər 1828-ci 
ildən 150 il sonra, yəni, 1978-ci ildə 
sovet dövründə, Ağdərə rayonunda 
həmin köçürülmənin şərəfinə abidə 
ucaltmış (abidənin üzərində ermənicə 
“Marağa-150” sözləri yazılmışdı), 
lakin XX əsrin 80-ci illərinin sonun-
da, yəni, Azərbaycana qarşı ərazi 
iddiaları qaldırdıqları zaman həmin 
abidəni özləri məqsədyönlü şəkildə 
dağıtmışlar.

Həqiqətən də, Azərbaycan Xalq 
Cümhuriyyəti yaradılarkən –    1918-ci 
il mayın 29-da İrəvan şəhərinin 

ermənilərə siyasi mərkəz kimi 
verilməsi nəticəsində Azərbaycan tor-
paqlarında – keçmiş İrəvan xanlığının 
ərazisində Ermənistan Respublikası 
quruldu. Qeyd etmək vacibdir ki, 
Ermənistanda azərbaycanlıların tarixən 
yaşadıqları ərazi respublikanın ümumi 
ərazisinin (29, 8 min kvadratkilometr) 
25 faizini, yaxud təqribən 7,5 min 
kvadratkilometr təşkil edirdi. Bu isə 
keçmiş DQMV-nin ərazisindən (4,4 
min kvadratkilometr), təqribən, 3 min 
kvadratkilometr artıqdır.

Cənubi Qafqazın 
sovetləşməsindən öz məqsədləri 
üçün istifadə edən ermənilər 1920-ci 
ildə Zəngəzuru və Azərbaycanın bir 
sıra torpaqlarını Ermənistan SSR-ə 

daxil etməyə nail oldular. Bununla 
da Naxçıvanın Azərbaycandan ayrı 
salınması və quru əlaqələrin kəsilməsi 
baş vermişdir. Sonrakı dövrlərdə 
isə ermənilər Ermənistana verilmiş 
Zəngəzurda və digər ərazilərdə də 
tarixən yaşamış azərbaycanlıların 
deportasiya edilməsi siyasətini daha 
da genişləndirdilər.

Prezident İlham Əliyev bildirdi 
ki, mərhələlərlə indiki Ermənistan 
ərazisində azərbaycanlılara məxsus 
maddi-mədəniyyət nümunələri yer 
üzündən silinmiş, tarixi Azərbaycan 
torpaqlarında monoetnik respublika 
yaradılmışdır. Dövlət başçısı bir 
daha diqqətə çatdırdı ki, Azərbaycan 
ilə Türkiyəyə qarşı açıq şəkildə, 
Ermənistanın əsassız ərazi iddiaları 
var. Baxmayaraq ki, onlar bizim tarixi 
torpağımızda yaşayırlar. Bu tarixi hər 
kəs, xüsusilə, gənclər olduğu kimi 
bilməlidirlər: “İndiki Ermənistan 
Respublikasının ərazisi qədim 
Azərbaycan torpağıdır. Bu, faktdır, 
tarixi faktdır. Heç uzağa getmək 
lazım deyil. XX əsrin əvvəllərində 
çar Rusiyası tərəfindən dərc edilmiş 
xəritələrə baxmaq kifayətdir. Hər kəs 
görər ki, indiki Ermənistanın bütün 
ərazisindəki toponimlərin, demək olar 
ki, mütləq əksəriyyəti Azərbaycan 
mənşəlidir. Mən xahiş edirəm, bizim 
alimlərimiz bunu dərc etsinlər ki, hər 
kəs görsün”.

Bununla yanaşı, Azərbaycan 
Prezidenti İlham Əliyev bütün 
beynəlxalq təşkilatlarda tarixi 
həqiqətlərin ortaya qoyulmalı 
olduğunu vurğulayaraq bildirib 
ki, XX əsrin əvvəllərində rus 
imperiyası tərəfindən dərc edilmiş 
xəritələrdə indiki Ermənistan 
ərazisində toponimlərin mütləq 
əksəriyyəti Azərbaycan mənşəlidir: 
“Bunu demək lazımdır, o xəritələri 
gətirmək lazımdır. İşğal edilmiş 
indiki torpaqlarımızın xəritələrini 
gətirmək lazımdır. Bütün beynəlxalq 
təşkilatları, orada fəaliyyət göstərən 
nümayəndələri tanış etmək lazımdır. 
Eyni zamanda, müsəlman ölkələrinin 

parlamentlərinin nümayəndələri 
ilə görüşlər əsnasında mütləq 
ermənilər tərəfindən dağıdılmış 
məscidlərimizin şəkilləri 
göstərilməlidir. Mən bunu edirəm. 
Bir çox müsəlman ölkələrinin 
liderlərinə bu şəkilləri göstərirəm”.

Prezident İlham Əliyev bildirdi 
ki, Ermənistanın təbliğatına və 
ümumiyyətlə, münaqişə ilə bağlı 
mövqeyinə növbəti böyük zərbə 
bu yaxınlarda vuruldu. Sonuncu, 
qondarma “prezident və parlament 
seçkiləri”nin keçirilməsi isə 
münaqişənin nizama salınmasında 
28 ildir vasitəçilik edən ATƏT-in 
Minsk qrupu daxil olmaqla, bir 
sıra beynəlxalq təşkilatlar (NATO, 
Qoşulmama Hərəkatı, Avropa İttifaqı, 
Avropa Parlamenti, İƏT, GUAM və 
s.), dövlətlər tərəfindən qanunazidd 
hərəkət kimi qiymətləndirilib 
və tanınmayıb. Prezident İlham 
Əliyev diqqətə çatdırdı ki, bütün 
bu təşkilatlar  həmin “seçkiləri” 
tanımadı və bir daha göstərdilər 
ki, Dağlıq Qarabağ Azərbaycanın 
ayrılmaz hissəsidir: “Ermənistanda 
isə əhalinin 99,9 faizi ermənidir. 
Bu cinayətkar kriminal rejim bütün 
digər millətlərdən olan insanları 
müxtəlif yollarla qovub. İndi Dağlıq 
Qarabağda da xunta rejimi hökm 
sürür”.

Ümumiyyətlə, Ermənistan–
Azərbaycan, Dağlıq Qarabağ 
münaqişəsinin nizama salınması 
prosesində Azərbaycan dövləti, ilk 
növbədə, sülh variantına üstünlük 
verir. Lakin Azərbaycan Prezidenti 
xalqımızın və dövlətimizin bu 
işğal, etnik təmizləmə siyasəti 
və torpaqlarımızın müvəqqəti 
olaraq itirilməsi ilə heç vaxt 
barışmayacağını bildirməklə yanaşı, 
öz torpaqlarımızı azad etmək üçün 
tam əsasımızın olduğunu və bunun 
beynəlxalq hüququn normaları 
ilə təsdiq edildiyini vurğulayıb. 
Dövlət  başçımız münaqişə həll 
olunmadan, yəni, Ermənistan işğal 
olunmuş Azərbaycan torpaqlarından 
çıxmayınca, bölgədə heç bir müsbət 

irəliləyişin mümkün olmayacağını 
vurğulamaqla yanaşı, ölkəmizin öz 
milli maraqları uğrunda sona qədər 
mübarizə aparacağını bildirib.

Prezident İlham Əliyev 
Azərbaycan həqiqətlərinin, 
xüsusilə, Ermənistan-Azərbaycan, 
Dağlıq Qarabağ münaqişəsi ilə 
bağlı tarixi həqiqətləri dünyaya 
çatdırmalı olduğumuzu vurğulayaraq 
qeyd edib ki, tarixi ədalət bizim 
tərəfimizdədir, beynəlxalq hüquq 
da bizim mövqeyimizi dəstəkləyir. 
Azərbaycanın arqumentlərinə qarşı 
Ermənistan tərəfinin heç bir ciddi 
arqument qoya bilmədiyini, ancaq 
yalan, böhtan, tarixi saxtakarlıq və 
mifologiyaya əsaslandığını bildirən 
dövlət başçısı qeyd edib ki, bu, 
əslində, onların xislətidir və onlar 
geniş şəbəkə çərçivəsində bəzi 
siyasətçiləri satın alırlar, bu da heç 
kimə sirr deyil.

Bu baxımdan, Prezident İlham 
Əliyev Ermənistan-Azərbaycan, 
Dağlıq Qarabağ münaqişəsi ilə bağlı 
bütün təşkilatlarda fəal olmağımızı, 
hücum diplomatiyası aparmağımızı 
bildirərək qeyd edib ki, Ermənistan 
tərəfinin çox yersiz, yalançı, cılız 
cəhdləri Münxen Təhlükəsizlik 
Konfransında özünü göstərdi və 
bir daha onları ifşa etdi. Çünki 
onların bütün tarixi saxtakarlıqdır, 
eləcə də onlar tarixi Azərbaycan 
torpağında dövlət qurublar və indi 
bütün tarixi adlarımızı dəyişdirib 
bizim tariximizi, abidələrimizi 
özününküləşdirmək istəyirlər: 
“Erməni xalqı öz müqəddəratını 
artıq təyin edib. Onların erməni 
dövləti var. Mənim məsləhətim 
belə olacaq ki, onlar ikinci dəfə öz 
müqəddəratını təyin etmək üçün 
Yer kürəsində başqa yer tapsınlar, 
Azərbaycanda yox!”

Elçin ƏHMƏDOV, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

professoru, siyasi elmlər doktoru 

P rezident İlham Əliyev iyunun 3-də Tərtər Olimpiya İdman 
Kompleksinin açılışındakı çıxışında  Ermənistanın əsassız ərazi 
iddialarını və ermənilərin Cənubi Qafqaza, xüsusilə Azərbaycan 

torpaqlarına XIX əsrin əvvəllərində məqsədyönlü şəkildə köçürüldüyünü 
bir daha diqqətə çatdırdı. Dövlət başçısı tarixi faktlara əsaslanaraq qeyd 
etdi ki, ermənilər bizim torpağımıza, o cümlədən tarixi ərazilərimizə 
XIX əsrin əvvəllərində köçürülüblər və indiki Ermənistan tarixi 
Azərbaycan torpağında yaradılıb: “Azərbaycan xalqı da bilir ki, 1978-ci 
ildə keçmiş Dağlıq Qarabağ Muxtar Vilayətinin ərazisindəki kəndlərin 
birində ermənilərin bu bölgəyə gəlməsinin 150 illiyini əks etdirən 
abidə ucaldılıb. 1978-ci ildən 150 ili çıxın, deməli, 1828-ci ildə gəliblər. 

Müharibə başlayan kimi o abidəni dağıdıblar, amma onun qalıqları qalıb və indi istənilən adam gedib 
baxa bilər. Onun şəkillərini də göstərmək lazımdır. Onlar gəlmədilər, Şərqi Anadoludan və İrandan 
bizim torpaqlarımıza köçürülüblər. Bu proses XIX əsrin əvvəllərindən başlanmışdır və sonralar daha 
geniş vüsət almışdır”.


